
Аннотация. Мақолада йўл бўйи инфратузилмаси объектларини ташкил этиш, диққатга 

сазовор жойлар ва маданий объектлар бўйлаб кулай транспорт маршрутлари 

тармогини яратиш, дам олиш ва туризм худудлари бўйича велосипед 

йўлакларини ташкил қилиш, унинг имкониятлари бўйича таклифлар 

келтирилган. Тошкент вилоятидаги туризм ахамиятига эга бўлган давлат 

ахамиятидаги автомобиль йўллари атрофида велосипед йўлакларини ташкил 

этиш бўйича тавсиялар ишлаб чиқилган. 

Калит сўзлар: туризм, автомобил йўли, йўл бўйи инфратузилмаси, дам олиш ҳудуди, 

ободонлаштириш, сайёҳлик йўли, велосипед йўлаги, ландшафт. 

 

Кўпчилик инсонлар велосипедда юришни ёқтиришади. Велосипед жуда 

қулай, баъзи ҳолларда эса тенги йўқ транспорт тури ҳисобланади. Гарчи 

автомобил саноати кескин ривожланиб, велосипедни бир чеккага суриб 

ташлаганига қарамасдан сўнгги йилларда велосипед тарғиботи бутун дунёда, 

айниқса Европада кенг олиб борилмоқда. Экология муаммоларининг 

кўпайиши ва кучайиши фонида бу масала янада долзарб аҳамият касб этди.  

Велосипед транспорти ривожи нафақат инсон саломатлиги ва атроф-

муҳитга ижобий таъсири билан, балки шаҳарларда юзага келувчи бир неча 

соатлик тирбандликларнинг олдини олиши билан ҳам фойдалидир. У соғлиқ 

учун жуда фойдали, унда юриш ёқимли, шунчаки табиат қўйнида сайр 

қилишда жуда қулай ҳисобланади. 

Хозирги кунда автомобил йўлларида, шаҳарлар, қишлоқлар ва бошқа 

аҳоли яшаш пунктларининг йўллари ва кўчаларида шунингдек, парклар, сув 

бўйидаги кўчаларда, велосипед йўллари юқори ижтимоий-иқтисодий, 

маданий ва тарихий аҳамиятга эга жойлар – хусусан сайёҳлик объектлари, 

турар жой мажмуалари, талабалар турар-жойлари комплексларида велосипед 

йўлларини лойиҳалаш ва ташкил этиш, йўл инфраструктурасининг асосий 

ажралмас қисми бўлиб хизмат қилмокда.   

Велосипед йўлаги — велосипедчилар ҳаракатланиши учун 

мўлжалланган ва йўл ҳаракатини ташкил этишнинг тегишли техник 

воситалари билан жиҳозланган алоҳида йўл ёки автомобил йўлининг бир 

қисмидир [2]. 

Велосипед йўлакларини режалаштиришда йўл қатнов қисми атрофида 

бир ёки икки томонлама ҳаракатни ташкил этган холда велосипед йўлаклари 

ташкил этилади. Умумий олганда велосипедчи ҳаракатланиши учун кенглиги 

камида 1,0 м бўлган бўш жой бўлиши керак (1-расм).  

1-расм. Велосипедчи учун зарур бўлган жой 

 

Велосипед йўлакларини ташкил этишда белгиланган ўлчов меёрлари 

қуйдаги 1-жадвалда келтириб ўтилган [2]. 

 

1-жадвал 

Ҳаракатни ташкил этиш тури 
Мутлақ 

минимал (м) 

Тавсия этилган 

диапазон (м) 

Максимал 

(м) 

Бир томонлама ҳаракат ташкил этилган 

велосипед йўлаги кенглигига қўйилган 

талаблар 

1,2 1,5-1,8 2,0 

Икки томонлама ҳаракат ташкил 

этилган велосипед йўлагининг 

кенглигига қўйиладиган талаблар 

2,0 2,5-3,5 4,0 

Қарама-қарши ҳаракатланиш велосипед 

йўлагининг кенглигига қўйиладиган 

талаблар 

1,3 1,5-2,0  

Пиёдалар ва велосипедчиларнинг 

биргаликдаги ҳаракати ташкил этилган 

йўлаклар кенглиги қўйиладиган 

талаблар 

2,0 2,5-4,0  

 

Йўлакларнинг кенглиги велосипеддан фойдаланадиган саёхатчилар 

қобилиятига таъсир қилувчи энг муҳим ўзгарувчидир. Велосипедлар ва 

транспорт воситалари учун, хизмат кўрсатиш ва хавфсизлик даражасини 

бузмасдан, йўлдан фойдаланишни ажратиш учун иккала транспорт турини 

жойлаштиришга етарли кенгликни таъминлаш керак.  

Велосипед йўлакларининг эгри бўлакларида велосипед шинасининг 

ёпишқоқлик коеффитсиенти ҳаракатланиш тезлиги, қоплама турига, 

текислигига, намлик ҳолатига боғлиқ. Лойиҳа учун ишлатиладиган 

ишқаланиш омиллари марказдан қочма куч велосипедчини ноқулай ҳолга 

келтирадиган ва юқори тезликдан қочиш учун инстинктив равишда ҳаракат 

қиладиган нуқтага қараб танланиши керак. Йўл ҳаракатида қўлланиладиган 

қийматлардан экстраполятсия қилинган ҳолда, алоҳида велосипед йўллари 

учун ишқаланиш омиллари 20 км / соат тезликда 0,31 дан 50 км / соат тезликда 

0,21 гача ўзгариши мумкин. Қопланмаган юзалар учун маълумотлар мавжуд 

бўлмаса-да, ёпишқоқлик 50% га камаяди, деб ишонилади. Шуни таъкидлаш 

керакки, ушбу кўрсаткични аниқлашнинг расмий ягона методологияси 

мавжуд эмас [1]. 

Юқоридаги таҳлилларга асосан 20-50 км/соат ҳаракат тезлигини ва 

велосипедчининг керакли максимал эгилиш бурчаги 15° ни ҳисобга олган 

ҳолда, махсус велосипед йўли учун минимал бурилиш радиуси 2-жадвалда 

келтирилган [1]. 

 

2-жадвал 

Ҳаракат тезлиги км /соат Минимал бурилиш радиуси, (Р), м 

20 12 

30 27 

40 47 

50 74 

 

Умумий олганда велосипед йўлакчаларидан дарахтлар ва бошқа ён 

тўсиқларгача бўлган масофа қатнов қисмининг четидан камида 0,9 м 

масофада бўлиши керак. Агар                        йўл қияликлари 1:3 дан ортиқ бўлган канал, 

сой, дарё қирғоқлари, тоғли ҳудудлардаги манзарали жойлар бўйлаб ўтса, 

йўлнинг маҳаллий кенгайиши ва фойдаланувчиларни тик қияликдан 

ажратиб турадиган панжара ўрнатилиши керак (2-расм). 

Ҳаракат жадаллиги камида 4000 келт.дона/кунлик га етганида йўлдан 

фойдаланишнинг биринчи беш йиллигида энг кўп ҳаракат жадаллиги пайтида 

бир йўналишда ҳаракатланаётган велосипед ёки мопедларнинг жадаллиги 30 

дақиқа ичида 200 велосипед (мопед)дан ортиқ бўлганида ёки уларнинг сони 

1000 дона/кунлик бўлганида қурилаётган ёки реконструксия қилинаётган 

автомобил йўлларининг қисмлари ёни бўйлаб велосипед йўлакчалари 

лойиҳаланади [3].  

Янги велосипед йўлакларини лойиҳалаш, шунингдек, мавжуд 

велосипед йўлакларини яхшилаш доимий жараён бўлиб, турли велосипед 

фойдаланувчилари, мавжуд шартлар ва мақсадларни ҳисобга олган ҳолда 

кенг қамровли режага мувофиқ бўлиши керак.  

2-расм. Умумий парк йўлининг қиялик ва дарёдан ажратиб 

турувчи панжара 

 

1994 йилда Америка Қўшма Штатлари Федерал автомобил йўллари 

бошқармаси [4] дизайнни стандартлаштириш учун велосипед 

фойдаланувчиларининг учта тоифасини  (А, Б, C) жорий қилди. 

А – Тажрибали велосипедчилар, машиналар ўрнига 

велосипедлардан фойдаланадиганлар учун. Улар қулайлик ва тезликни 

талаб қиладилар ва ўзларининг манзилларига минимал айланма йўллар 

ёки кечикишлар билан тўғридан-тўғри киришни хоҳлашади ва транспорт 

воситаларининг салбий та'сирини бартараф этиш учун етарли иш 

майдони керак. 

Б - Катта ёшли велосипедчиларнинг асосий гуруҳи, масалан, дўконга 

бориш ёки дўстларини зиёрат қилиш учун маҳаллий транспорт воситаси 

сифатида велосипеддан фойдаланиши мумкин, аммо қатнов қисми этарлича 

кенг бўлмаса, юқори тирбандликдан қочишни афзал кўради. Шундай қилиб, 

асосий велосипедчилар қулайликни талаб қилади ва махсус йўлакларни ёки 

алоҳида велосипед йўлакларини афзал кўради. 

C - Ёлғиз ёки ота-оналари билан саёҳат қилаётган болалар яшаш жойида 

- мактаблар, дўконлар, махсус велосипед йўллари билан та'минланган бўлиши 

керак. Автотранспорт тезлиги паст бўлган турар-жой кўчалари, ажратилган 

бўлаклар ва аниқ белгилаб қўйилган кўпроқ тирбанд кўчалар болаларга, 

айниқса ўсмирларга қатнов қисмларидан узоқроқ туришга имкон беради. 

Ривожланган мамлакатларда жумладан Америка Қўшма Штатларидаги 

сайёҳлик йўллари ўзига хос дам олиш масканларига эга. Йўлнинг эстетик 

қиймати табиат билан уйғун ҳолда қандай мос келиши ва макон идрокини 

яратиши билан боғлиқ бу эса сайёҳларга янада юқори кайфият бахш этади. 

Саёҳат йўлларида одатда юк ташиш тақиқланади ва у ерда сайёҳларга хизмат 

кўрсатиш учун турли хил имкониятлар мавжуд. Йўл ва унинг атрофидаги бўш 

жой, бир вақтнинг ўзида сайёҳларга дам олиш объекти ва уларга хизмат 

кўрсатадиган корхоналар жойлашган жой бўлиб хизмат қилади [5].  

Йўлларда ҳайдовчи ва йўловчилар қисқа дам олиш жойларини 

режалаштириш ва ободонлаштиришга алоҳида аҳамият бериш орқали қисқа 

дам олиш жойлари табиий булоқлар олдида, ҳудуднинг жозибали эстетик завқ 

берадиган минтақаларида жойлаштириш тавсия этилади. 

Саёҳатни иложи борича ёқимли ва қулай қилиш учун сайёҳлар йўл бўйида 

жойлашган мотелларни, меҳмонхоналарни, овқатланиш жойларини, техник 

хизмат кўрсатиш иншооатларини олдиндан билишлари жуда муҳим, кўпгина 

мамлакатларда бу имкониятларнинг яратилганлиги сайёҳларни ўзига жалб 

қилади, йўлдан фойдаланувчиларга эса анча қулайлик яратади [6,11].  

Дам олиш ҳудудлари ва автомобил йўллари атрофидаги велосипед 

йўлини режалаштириш велосипед ҳайдаш учун мавжуд шароитларни 

кузатиш ва тўплашдан бошланади. Велосипеддан фойдаланувчилар учун 

таниш муҳит сақланиши керак. Велосипед йўллари, шунингдек, одатда 

велосипеддан фойдаланувчилар томонидан кам фойдаланадиган йўллар 

ҳавфсизлик ва қулайлик учун синовдан ўтказилиши керак. Ҳудуддаги 

автотранспорт ҳаракатининг жадаллиги ва таркибини, автобуслар ва юк 

машиналари ҳаракатининг фоизини, ҳаракат тезлигини ҳисобга олиш 

керак, чунки бу кўрсаткичлар велосипедчиларга сезиларли таъсир 

кўрсатади [7,8].  

Мавжуд шарт-шароитларни баҳолаш бутун велосипед тизими учун 

ривожланиш ва такомиллаштириш режалари учун ҳамда велосипед 

йўналишларини танлаш имконини беради. Велосипед йўналишларини 

танлашда қуйдагиларга алоҳида этибор бериш зарур: 

1. Фойдаланувчиларнинг малака даражаси, яъни қобилиятларини 

ва маршрутдан фойдаланадиган велосипедчиларнинг асосий турларини 

ҳисобга олиш керак. Мактаблар, боғлар ва турар-жойлар яқинидаги 

велосипед йўллари болалар ва  ўсмирларнинг кўпроқ фоизини жалб 

қилиши мумкин. 

2. Йўл атрофида тўхтаб турган транспорт воситалари - 

автотураргоҳнинг зичлиги велосипедчининг хавфсизлигига таъсир қилади 

(масалан, очиқ автомобил  эшиклари, нотўғри тўхтатилган машиналар ва 

бошқалар). Саёҳат йўналиши бўйича транспорт воситаларнинг диагонал 

ёки перпендикуляр жойлашуви бўлган тўхташ жойлари, чекланган 

кўриниш масофаси ва юзага  келиши мумкин бўлган низоли вазиятлар 

велосипед бошқарувига мос келмайди. Улардан иложи борича қочиш 

керак [9]. 

3. Тўсиқлар. Велосипедда сайр қилиш жараёнида баъзи 

ҳудудларда таббий мавжуд топографик хусусиятлардан келиб чиқадиган 

тўсиқлар - дарёлар, темир йўллар, автомобиль йўллари ва бошқа 

тўсиқлар. Бундай ҳоллар саёҳатчига ноқулайлик ва дам олишга бўлган 

этиборнинг ўзгаришига олиб келади.  

4. Энг қисқа масофа, айниқса қисқа саёҳат учун. Велосипед 

йўллари объектларни боғлаши ва фойдаланувчилар учун қулай    бўлган 

йўналишда ташкил этиш. 

5. Ландшафтнинг эстетикаси режалаштиришнинг муҳим жиҳати, 

айниқса дам олиш жойларида. Масалан, дарахтлар ёзда салқин саёҳат 

шароитларини ҳам   таъминлаши мумкин ва шу билан бирга, агар тўғри 

парвариш қилинмаса, ўрмон ва   парк, дам олиш майдонларидан 

бутунлай ўтиб бўлмайдиган даражага келиб қолиши мумкинлиги. 

6. Велосипед йўлларининг юқори сифатли қаттиқ қопламали 

бўлиши керак. Йўлакдаги ёриқлар ва бошқа юза нуқсонлари дам олиш 

жараёнига ўзининг салбий тасирини кўрсатади. 

7. Юк ташиш ва автобуслар ҳаракати. Юк машиналари, 

автобуслар, тури хилдаги транспорт воситалари, уларнинг ўлчамлари ва 

тезликлари велосипедчилар учун махсус муаммоларни келтириб 

чиқариши мумкин. Агар автобус тўхташ жойлари велосипед йўналиши 

бўйлаб жойлашган бўлса, йўловчилар автобусга чиқиш ва тушиш пайтида 

низолар ёки кўнгилсизликларни келтириб чиқариши мумкин. 

8. Ҳаракатнинг интенсивлиги ва таркиби. Велосипед йўлаклари 

учун қатнов қисмининг кенглиги билан бир қаторда транспорт воситалари 

ҳаракатининг интенсивлиги ва тезлигини ҳисобга олиш керак. 

Велосипедчилар кўпинча магистрал кўчалардан фойдаланадилар, чунки 

улар кечикишларни камайтиради ва узоқ саёҳатлар учун узликксизликни 

таклиф қилади. Агар гавжум кўчаларда қатнов қисмининг тегишли 

кенглиги велосипедчилар учун йўл ажратиш имконини берадиган бўлса, 

қўшни кўчалардан кўра бундай кўчаларни яхшилаш маъқулроқ бўлиши 

мумкин. Агар бунинг иложи бўлмаса, қўшни параллел кўчани 

велосипедчиларнинг эҳтиёжларини қондириш учун реконструксия қилиш 

мумкин. Тажрибасиз велосипедчилар тирбандлиги камроқ бўлган 

кўчаларни афзал кўришса-да, ҳайдаш кўникмалари яхшиланиши билан 

маршрутлар ўзгариши мумкинлигини  йодда тутиш керак. 

9. Велосипедчилар иштирокидаги бахтсиз ҳодисаларнинг асосий 

қисми чорраҳаларда содир бўлиши. Велосипед йўлакларини юқори 

тезликда ҳаракатланишга мўллжалланган автомобилъ йўллар билан 

туташиш чорраҳаларини камайтириш айниқса, пастга тушадиган 

жойларни энг мос реконструксия лойиҳаларини аниқлаш учун 

велосипедчиларнинг эҳтиёжларидан келиб чиққан ҳолда таҳлил қилиниши 

керак. 

10.  Велосипед йўлларининг режалаштирилган ривожланишини 

узоқ муддатли ва тегишли даражадаги хизмат кўрсатиш талабларини 

ҳисобга олган ҳолда   ошириш тўғрисида қарор қабул қилиниши керак. 

Дам олиш ҳудудлари атрофида велосипедлар тўхташ жойларини ташкил 

қилиш, йўл белги чизиқларини белгилаш ҳамда ҳавфли ҳудудларда 

тўсиқларнинг ўрнатилганлигига этибор қаратиш зарур. 

11. Давлат ва маҳаллий қонунлар ва ривожланиш дастурлари 

велосипедда сайр қилиш фуқароларнинг барча гуруҳлари эҳтиёжларини 

ҳисобга олиши керак. Қонунлар ва қоидалар велосипедчиларнинг 

ҳуқуқларини чекламаслиги ёки бузмаслиги керак. 

Биз хоҳлаймизми ёки йўқми саёҳатчилар велосипеддан фойдаланишга 

рухсат берилган барча йўлларда ва баъзи тавсия этилмаган йўлларда 

фойдаланилади. Дам олиш ҳудудларида саёҳатчилар учун хавфсизлик 

талаблари биринчи ўринда таъминланиши керак [10,11]. Бундан ташқари 

дам олиш ҳудудларидаги велосипед йўлакларини жамоат транспортидан 

фойдаланиш имконияти билан боғлаш дам олувчиларга имкон қадар 

юқори даражадаги ҳизматлар турини таклиф этиш хамда Тошкент вилояти 

худудидан ўтувчи дам олиш масканларига олиб борувчи давлат 

ахамиятидаги 4Р 6, 4Р 6д, 4Р10, 4Р 10в, 4Р11, 4Р 12 автомобиль йўлларида 

велосипед йўлакларини ташкил этиш зарур. Ташкил этилган дам олиш 

ҳудудларидаги велосипед йўлаклари хариталарининг электрон (мобил 

телефонларда) фойдаланиш имкониятини яратиш зарур. 

Хариталар саёҳатчиларга велосипед йўлакларидаги тўхташ 

жойларини аниқлашга, йўл тармоғининг турли бўлакларидаги ҳизмат 

кўрсатиш иншоотлари жойлашган ўрнини қолаверса дам олиш учун ташри 

буюрувчиларга транспорт билан боғлиқ бўлган қийин вазиятлардан 

қочишга, йўл ҳаракати қоидалари, хавфсизлик тавсиялари ва жамоат 

транспорти тўхташ жойлари ҳақида маълумот олишига имкон яратилиши 

керак. 

